
Торак шартларын яхшыртуда яшь гаиләләргә дәүләт ярдәме турында
Татарстан Республикасы ЗАКОНЫ
(2001 елның 27 июнендәге 903, 2005 елның 10 гыйнварындагы 1-ТРЗ, 2011 елның 12 декабрендәге 97-ТРЗ, 2013 елның 6 ноябрендәге 86-ТРЗ, 2016 елның 28 ноябрендәге 93-ТРЗ номерлы, 2017 елның 5 июлендәге 49-ТРЗ номерлы Татарстан Республикасы законнары редакциясендә)
Әлеге Закон торак шартларын яхшыртуда яшь гаиләләргә дәүләт ярдәме күрсәтүгә бәйле рәвештә барлыкка килүче мөнәсәбәтләрне җайга сала һәм Татарстан Республикасы территориясендә яшәүче Россия Федерациясе гражданнарының торакка конституциячел хокукын гамәлгә ашыруга юнәлдерелгән. (преамбула 2005 елның 10 гыйнварындагы 1-ТРЗ номерлы Татарстан Республикасы Законы редакциясендә)
  1 статья. Әлеге Законда кулланыла торган төп төшенчәләр

Әлеге Закон максатлары өчен түбәндәге төп төшенчәләр кулланыла:
яшь гаиләләргә торак шартларын яхшыртуда дәүләт ярдәме – торак шартларын яхшыртуга мохтаҗ яшь гаиләләргә торак бинасы сатып алуда, төзүдә яисә аны реконструкцияләүдә дәүләт ярдәме.
яшь гаилә – законнар нигезендә теркәлгән никахтан соң баштагы өч елдагы гаилә (гаиләдә бала булган очракта – никахның дәвамлылыгына бәйсез рәвештә), ул гаиләдә ир белән хатынның берсе – 30 яшькә җитмәгән, ә балалы тулы булмаган гаиләләр өчен - ана яисә ата 30 яшькә җитмәгән булырга тиеш;
вәкаләтле дәүләт органы – әлеге Закон нигезендә дәүләт ярдәме гамәлләренең дәүләт заказчысы буларак, дәүләт яшьләр сәясәтен гамәлгә ашы​руга Татарстан Республикасы Министрлар кабинеты вәкаләт биргән Татарстан Республикасы башкарма хакимияте органы; (дүртенче абзац 2001 елның 27 июнендәге 903,               2013 елның 6 ноябрендәге 86-ТРЗ номерлы Татарстан Республикасы законнары редакциясендә)
вәкаләтле оешма – вәкаләтле дәүләт органы тәкъдиме буен​ча Татарстан Республикасы Министрлар Кабинеты тарафыннан то​рак шартларын яхшыртуда яшь гаиләләргә дәүләт ярдәме гамәллә​рен үтәүче итеп билгеләнүче коммерциячел булмаган оешма. (бишенче абзац 2001 елның 27 июнендәге 903 номерлы Татарстан Республикасы Законы белән кертелде)

11 статья. Вәкаләтле оешманың эшчәнлек тәртибе (статья 2001 елның              27 июнендәге 903 номерлы Татарстан Республикасы Законы белән кертелде)
1 пункт үз көчен югалтты. – 2013 елның 6 ноябрендәге 86-ТРЗ номерлы Татарстан Республикасы Законы.
Вәкаләтле оешма вәкаләтле дәүләт органы белән җирле үзидарә органнары арасында төзелүче шартнамәләр нигезендә эш итә, әлеге шартнамәләрдә торак шартларын яхшырту​да яшь гаиләләргә дәүләт ярдәме гамәлләрен үтәү буенча якларның үзара хокуклары һәм бурычлары билгеләнә. (икенче өлеш 2013 елның                  6 ноябрендәге 86-ТРЗ номерлы Татарстан Республикасы Законы редакциясендә)
Вәкаләтле оешма шартнамә яклары исеменнән яшь гаиләләр белән торак бинаны сату-алу, алмаштыру турында шартнамәләр, торак шартларын яхшыртуда яшь гаиләләргә дәүләт ярдәме күрсәтү гамәлләрен үтәү кысаларында бүтән төрле шартнамәләр төзи, күчем​сез мөлкәткә хокукларны һәм аның буенча алыш-бирешләрне дәүләт теркәвенә алганда законнарда билгеләнгән тәртиптә катнаша.

2 статья. Дәүләт ярдәме күрсәтүгә бәйле рәвештә барлыкка килүче   мөнәсәбәтләрне хокукый җайга салу
           Торак шартларын яхшыртканда яшь гаиләләргә дәүләт ярдәме күрсәтүгә бәйле рәвештә барлыкка килүче мөнәсәбәтләр әлеге Закон һәм башка норматив хокукый актлар белән җайга салына.

       3 статья. Торак шартларын яхшыртуда яшь гаиләләргә дәүләт ярдәменең       рәвешләре

Торак шартларын яхшыртуда яшь гаиләләргә дәүләт ярдәме кире кайтарулы, ташламалы, вакытлы нигезләрдә түбәндәге рәвешләрдә күрсәтелә:
·  яшь гаиләгә торак бинаны реализацияләү;

·  яшь гаиләнең торак бинасын төзеп һәм (яисә) реконструкцияләп бетерүен тәэмин итү.

4 статья. Дәүләт ярдәме күрсәтү өчен нигезләр
 Дәүләт ярдәме законнар нигезендә торак шартларын яхшыртуга мохтаҗ дип танылган яшь гаиләләргә күрсәтелә.

 5 статья. Дәүләт ярдәме күрсәтү турында карар кабул итү тәртибе

Дәүләт ярдәме алу өчен яшь гаилә яшәү (теркәлү) урыны буенча җирле үзидарә органына тиешле гариза белән мөрәҗәгать итә. Гаризага кушылып бирелүче документлар исемлеге, аларны карау тәртибе, шулай ук яшь гаиләләрне исәпкә алу тәртибе Татарстан Республикасы Министрлар кабинеты тарафыннан раслана. (беренче өлеш 2013 елның 6 ноябрендәге 86-ТРЗ номерлы Татарстан Республикасы Законы редакциясендә)
Икенче өлеш үз көчен югалтты. – 2013 елның 6 ноябрендәге 86-ТРЗ номерлы Татарстан Республикасы Законы.
Дәүләт ярдәме күрсәтү турындагы карар, дәүләт ярдәме күрсәтү өчен нигезләр булганда, җирле үзидарә органы тәкъдиме буенча, чират тәртибендә вәкаләтле дәүләт органы тарафыннан кабул ителә. Карар кабул ителгәннән соң өч көн эчендә вәкаләтле дәүләт органы әлеге карар турында яшь гаиләгә хәбәр итә. (өченче өлеш 2013 елның 6 ноябрендәге 86-ТРЗ номерлы Татарстан Республикасы Законы редакциясендә)
6 статья. Дәүләт ярдәмен күрсәтү өчен бүлеп бирелүче финанс    чараларының күләме (исеме 2001 елның 27 июнендәге                       903 номерлы Татарстан Республикасы Законы редакциясендә)
Яшь гаиләгә дәүләт ярдәме күрсәтү өчен бүлеп бирелүче финанс чараларының күләме торак урынның гомуми мәйданының бер квадрат метрына Татарстан Республикасы буенча уртача базар бәясенең Россия Федерациясе Хөкүмәте вәкаләт биргән федераль башкарма хакимият органы тарафыннан билгеләнә торган күрсәткеченнән һәм ике кешедән гыйбарәт яшь гаилә (яшь парлар яисә бер яшь әти яки әни һәм бер бала) өчен 42 квадрат метр булган, яшь парлардан кала тагын бер яисә аннан күбрәк баланы үз эченә алган өч яисә аннан күбрәк кешедән гыйбарәт яшь гаилә өчен (йә бер яшь әти яки әнидән һәм ике яисә аннан күбрәк баладан гыйбарәт яшь гаилә өчен) бер кешегә 18 квадрат метр булган гомуми мәйданы зурлыгыннан исәпләп чыгарылган торак урын бәясенең 60 процентыннан артмаска тиеш. (Беренче өлеш 2001 елның 27 июнендәге 903, 2011 елның 12 декабрендәге     97-ТРЗ номерлы, 2017 елның 5 июлендәге 49-ТРЗ номерлы Татарстан Республикасы законнары редакциясендә)
Әлеге статьяның беренче өлешеңдә каралган акчалар әлеге Закон нигезендә яшь гаиләләр белән төзелгән шартнамәләрне дәүләт теркәвенә алуга бәйле чыгымнарга юнәлтелә алмый.
7 статья.  Яшь гаиләгә торак бинаны реализацияләү (статья 2001 елның              27 июнендәге 903 номерлы Татарстан Республикасы Законы редакциясендә)

          Үзенә карата дәүләт ярдәме күрсәтелү турында карар кабул ителгән яшь гаиләгә торак бинаны реализацияләү граждан законна​ры нигезендә вәкаләтле оешма белән яшь гаилә арасында төзелүче торак бинаны сату-алу, торак төзелешен өлешләп инвестицияләү яисә торак бинаны алмаштыру буенча башка​рыла. (беренче өлеш 2005 елның 10 гыйнварындагы 1-ТРЗ номерлы Татарстан Республикасы Законы редакциясендә)
Торак бинаны сату-алу һәм торак төзелешен өлешләп инвестицияләү шартнамәсе сатып алына торган торак урыны өчен түләүне 15 елдан да артык булмаган вакытка кичекте​реп тору, башлангыч кертем түләүнең һәм яшь гаиләнең үз бурыч​ларын үтәүне тәэмин итүенең мәҗбүрилеге шартларында төзелә. Сатып алына торган торак бина өчен яшь гаиләгә түләүне кичекте​реп торган өчен процентлар алынмый. (икенче өлеш 2005 елның 10 гыйнварындагы 1-ТРЗ номерлы Татарстан Республикасы Законы редакциясендә)
Алмаштыру шартнамәсе буенча яшь гаиләгә торак бинаны реализацияләгәндә, яшь гаилә аның буенча үзенең торак урынын сатып алына торганына алмаштыру өчен тапшырырга йөкләмә ала, бәяләрдәге аерманы яшь гаилә, процентлар түләмичә генә, түләүне 15 елга кадәр кичектереп тору шартнамәсе нигезендә түли.
Торак бинаны сату-алу, торак төзелешен өлешләп инвестицияләү яисә торак бинаны алмаштыру шартнамәсе буенча башлангыч кертем сатып алына торган торак урыны хакының ки​мендә 20 проценты күләмендә алына һәм ул акчалата һәм (яисә) яшь гаиләнең милекчелек хокукындагы торак урыны белән гамәлгә ашы​рыла. (дүртенче өлеш 2005 елның 10 гыйнварындагы 1-ТРЗ номерлы Татарстан Республикасы Законы редакциясендә)
Әлеге статья нигезендә төзелүче шартнамәдә, өч яшькә кадәр​ге баласы булган яшь гаилә гаризасы буенча, балага өч яшь тулган​чы түләүләрне кичектереп тору шартлары каралырга тиеш.
          8 статья. Яшь гаилә өчен торак бинасын төзеп һәм (яисә) реконструкцияләп бетерүен тәэмин итү (статья 2001 елның              27 июнендәге 903 номерлы Татарстан Республикасы Законы редакциясендә)
Яшь гаилә өчен торак бинасын төзеп һәм (яисә) реконструк​цияләп бетерүне тәэмин итү вәкаләтле оешма белән яшь гаилә ара​сында граждан законнарына туры китереп төзелүче шартнамә ниге​зендә башкарыла, анда яшь гаиләгә торак урынын төзеп һәм (яисә) реконструкцияләп бетерү өчен кирәк булган товарларны сату, эшләр башкару, хезмәтләр күрсәтү каралырга мөмкин.
Торак бинаны төзеп һәм (яисә) реконструкцияләп бетерүне тәэмин итү турында шартнамә сатып алынучы товарлар, башкары​лучы эшләр, күрсәтелүче хезмәтләр өчен түләүне 15 елдан да артык булмаган вакытка кичектереп тору һәм яшь гаиләнең үз бурычла​рын үтәүне тәэмин итүенең мәҗбүрилеге шартларында төзелә. Са​тып алынучы товарлар, башкарылучы эшләр, күрсәтелүче хезмәтләр өчен түләүне кичектереп торган өчен процентлар алынмый.
Әлеге статья нигезендә төзелүче шартнамәдә торак бинаны төзеп һәм (яисә) реконструкцияләп бетергәнче түләүләрне кичекте​реп тору шартлары каралырга тиеш, әмма ул вакыт тугыз айдан да артык була алмый.
        Әлеге статья нигезендә төзелүче шартнамәдә, өч яшькә кадәр​ге баласы булган яшь гаилә гаризасы буенча, балага өч яшь тулган​чы түләүләрне кичектереп тору шартлары каралырга тиеш.
9 статья. Йөкләмәләрне үтәүне тәэмин итү
Әлеге Закон нигезендә төзелә торган шартнамәләр буенча йөкләмәләрне үтәү граждан законнары нигезендә тәэмин ителә. 
10 статья. Дәүләт ярдәмен финанслау (статья 2001 елның 27 июнендәге           903 номерлы Татарстан Республикасы Законы редакциясендә)
Дәүләт ярдәмен финанслау чираттагы финанс елына тиешле бюджетларны раслаганда Татарстан Республикасы бюджеты һәм җирле бюджетлар исәбеннән Татарстан Республика​сы Дәүләт Советы һәм җирле үзидарә органнары бил​гели торган күләмнәрдә башкарыла. Дәүләт ярдәмен финанслау өчен законнарда тыелмаган башка чыганаклардан да акчалар җәлеп ите​лергә мөмкин. (беренче өлеш 2013 елның 6 ноябрендәге 86-ТРЗ номерлы Татарстан Республикасы Законы редакциясендә; беренче өлешнең гамәлдә булуы 2017 елның 1 гыйнварыннан алып  31 декабренә кадәр туктатылып тора.– 2016 елның 28 ноябрендәге 93-ТРЗ номерлы Татарстан Республикасы Законы)
Дәүләт ярдәме өчен бүлеп бирелгән финанс чаралары әлеге Законның                    1 статьясының икенче өлешендә күрсәтелгән шартнамә нигезендә максатчыл кулланылалар. Финанс чараларын юнәлдерү һәм куллану тәртибе Татарстан Республикасы Министрлар Кабине​ты тарафыннан билгеләнә.
Яшь гаиләләргә торак шартларын яхшыртуда дәүләт ярдәме күрсәтү өчен җибәрелгән финанс чараларын туплау, исәпкә алу һәм куллану өчен вәкаләтле оешма Татарстан Республикасы Министрлар Кабинеты тарафыннан вәкаләтләр бирелгән банкта махсус счет ача.
Вәкаләтле оешма дәүләт ярдәме өчен бүлеп бирелүче акча​ларның максатчыл кулланылышы өчен җаваплы була.
Яшь гаиләләр белән әлеге Закон нигезендә төзелгән шартнам​әләрнең шартлары буенча кире кайтарылучы финанс чаралары, шу​лай ук торак урынын алмаштыру турындагы шартнамәләр буенча вәкаләтле оешма тарафыннан сатып алына торган торак урыннары яшь гаиләләргә торак шартларын   яхшыртуда дәүләт ярдәмен күрсәтүне дәвам итү өчен кулланылалар.
101 статья үз көчен югалтты. – 2011 елның 12 декабрендәге 97-ТРЗ номерлы Татарстан Республикасы Законы.
11 статья. Дәүләт ярдәме күрсәтүдән баш тарту өчен нигезләр

Дәүләт ярдәме күрсәтүдән баш тарту өчен түбәндәгеләр нигез булып тора: 

1) яшь гаилә тарафыннан бирелгән документларда дөрес булмаган яисә бозып күрсәтелгән белешмәләрнең булуы;

2) әлеге Законның 4 статьясында каралган нигезләрнең булмавы. (беренче өлеш 2011 елның 12 декабрендәге 97-ТРЗ номерлы Татарстан Республикасы Законы редакциясендә)
Дәүләт ярдәме күрсәтүдән баш тарту турындагы карар җирле үзидарә органының яисә вәкаләтле оешманың баш тарту нигезләре күрсәтелгән тәкъдиме буенча вәкаләтле дәүләт органы та​рафыннан кабул ителә. Карар кабул ителгәннән соң өч көн эчендә вә​каләтле дәүләт органы әлеге карар турында яшь гаиләгә хәбәр итә. (икенче өлеш 2001 елның 27 июнендәге 903, 2013 елның 6 ноябрендәге 86-ТРЗ номерлы Татарстан Республикасы законнары редакциясендә)
12 статья. Йомгаклау нигезләмәләре
Әлеге Закон рәсми рәвештә матбугатта басылып чыккан көненнән гамәлгә кертелә.
Татарстан Республикасы Министрлар кабинеты әлеге Закон рәсми рәвештә матбугатта басылып чыккан көннән соң өч ай эчендә:
  - норматив-хокукый актларын әлеге Законга яраклаштырырга;

әлеге Законны гамәлгә ашыру өчен кирәк булган норматив
хокукый актларны әзерләргә һәм кабул итәргә тиеш.
Татарстан Республикасы 
Президенты                                                                                                 М.Ш. Шәймиев

